
ЃЃЃа

Број 10-145/4

Скопје,15.03.2005 година                               

ДО

ГРАД СКОПЈЕ

КОНЕЧЕН ИзвеШтај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Град Скопје-Буџет на Град Скопје, (во понатамошниот текст: Буџет на Град Скопје) за 2003 година  кои се прикажани на страните од 9 до11. 

2. Ревизијата на финансиските извештаи од точка 1 на овој  Конечен извештај е извршена согласно член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 9 од Законот за државна ревизија.

3. Ревизијата од точка 1 на овој  Конечен извештај, е извршена во периодот од 13.12 до 28.12.2004 година, од страна на тим на Државниот завод за ревизија во состав:

-
 Владимир Милојевиќ, Помошник на ГДР, овластен државен ревизор, 

· Наташа Мисовска, самостоен ревизор, 

-
 Љубица Локвенец,  ревизор и

· Гораст Николоски, помлад ревизор

4. Финансиските извештаи од точка 1 на овој Конечен извештај, се изготвени во согласност со прописите кои важат во Република Македонија и истите претставуваат одговорност на раководството на субјектот од точка 1 на овој Конечен извештај, застапувано од:

-Ристо Пенов, градоначалник на Град Скопје.

5. Одговорност на ревизорите е да го издадат овој Конечен извештај, прикажан на страните од 1 до 8 и да дадат мислење за финансиските извештаи од точка 1, засновано на извршената ревизија.

6. Цел на ревизијата на финансиските извештаи од точка 1 на овој  Конечен извештај, е да овозможи  ревизорот да го изрази мислењето:

· дали финансиските извештаи вистинито и објективно ја искажуваат финансиската положба и резултатот на финансиските активности во согласност со применетата законска регулатива и 

· дали е остварено наменско и законско користење на средствата кои преставуваат државни расходи.

8. Ревизијата е извршена  во согласност со Стандардите за Државна Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија со Правилникот за ревизорските стандарди за државна ревизија (“Сл.весник на РМ” бр.56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од  страна на раководството на субјектот од точка 1 на овој  извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

9. На ден 09.03.2005 година добиени се Забелешки по  Претходниот извештај за Град Скопје-Буџет на Град Скопје бр.08-Сл. од 07.03.2005 година, истите се разгледани, при што е одлучено следното:

-Забелешките на констатациите изнесени во точка 9.6. став 2 на Претходниот извештај се прифаќаат.

-Забелешките на констатациите изнесени во точка 9.8. на Претходниот извештај  делумно се прифаќаат.

- Забелешките на констатациите изнесени во точка 9.4. став 2, точка 9.11. и точка 9.13. на Претходниот извештај не се прифаќаат.

- Забелешките на констатациите изнесени во точките од 9.2., 9.3., 9.4. став 1 и 4, 9.5. став 3 и  10, точка 9.7. и  9.9. на Претходниот извештај се однесуваат на превземени мерки во насока на отстранување на пропуштените работи во 2003 година.

10. Со ревизијата на финансиските извештаи дадени како составен дел на овој Конечен извештај, ревизијата го утврди следното:

10.1. Не е  назначен одговорен сметководител за водење на деловните книги, сметководствените документи, за обработка на податоците и изработка на годишните извештаи за сметката Град Скопје-Буџет на Град Скопје, што е спротивно на член 16 точка 2 од Законот за сметководството за буџетите и буџетските корисници.

10.2. При ревизијата на  актите е утврдено следното:

· Статутот на Град Скопје и актот за систематизација на работните места не се усогласени со Законот за локалната самоуправа од 2002 година, ниту постојните органи се организирани во општинска администрација, со што е постапено спротивно на член 91 од Законот;

· Донесена е Одлука за организација и делокруг на работа на Кабинетот на градоначалникот на Град Скопје бр.08-32/1 од 10.01.1997 година спротивно на Законот за Градот Скопје и Законот за локалната самоуправа од 2002 година според кои не е утврдено право на градоначалникот да формира Кабинет за извршување на работи и задачи кои согласно законот се делокруг на работа на општинската администрација;

· Не е донесен акт за организација и работа согласно законските прописи;

· На ревизијата и беше доставен на увид Правилникот за основите и мерилата за распределба на средствата за лични доходи и заедничка потрошувачка и другите лични примања и надоместоци на работниците во Работната заедница на градските органи на управата, Стручната служба на Собранието и Извршниот совет на Собранието на Град Скопје и Одделението за општа управа бр.02-2621/1 од 16.06.1989 година и  Измени и дополнувања на Методологијата за вреднување на работите и задачите во административните и управните органи на Град Скопје бр.08-2335/1 од 04.09.1998 година. Понов Правилник и Методологија не се донесени од страна на Советот на Град Скопје, согласно законските прописи.

10.3. Не е извршен попис на долгорочните депозити, паричните средства, побарувањата и обврските и изворите на деловни средства на ден 31.12.2003 година односно не е проверен основот за постоење на истите од страна на пописна комисија, што е спротивно на законските прописи. 

10.4. Позицијата Побарувања од Билансот на состојба не е реално и објективно искажана поради следното:

· На позицијата Купувачи евидентирани се состојби за фактуриран надомест за употреба на градежно земјиште-рента на иматели на дуќани во ГТЦ од минати години (1991-1998 г.) во износ од 1.166 илјади денари, фактуриран надомест за употреба на градежно земјиште -рента за физички лица -домаќинства во износ од 1.066.307 илјади денари од минати години (1995-2002 г.), фактуриран надомест -рента за фирми од минати години и тековна година (1995-2003 г.) во износ од 342.122 илјади денари, рента за времени објекти 4.026 илјади денари од минати години (1995-2002 г) и рента за дуќани од минати години (1997-2001г.) во износ од 66.564 илјади денари.  Покрената е постапка за дел од побарувањата по овој основ за износ од 229.417 илјади денари во 1997 година од кои 3.088 илјади денари се наплатени во 2003 година а за останатото салдо не е покрената постапка за наплата. Праќани се опомени во 2000 година, но поголемиот дел од побарувањата во 2003 година се постари од 3 години;

· Ревизијата утврди дека, Градот Скопје, неосновано фактурирал на правни субјекти во текот на 2003 година  износ од  106.731 илјада денари, по основ на надомест за употреба на градежно земјиште, од причини што овој надомест со донесување на Законот за градежно земјиште (Сл. Весник на РМ бр.53/01)  не е утврден како законска обврска за плаќање;

· Извршен е отпис на побарувања без одлука на пописна комисија во износ од 341 илјади денари;

· Утврдени се побарувачки салда во износ од  163.310 илјади денари за уплатени средства (приходи) за кои нема документација, при што позицијата побарувања е потценета за истиот износ, а е потценета позицијата обврски за примени аванси од Билансот на состојба.
10.5. Констатирани се слабости и неправилности во врска со начинот на сметководствената евиденција, спротивно на одредбите од Законот за сметководството на буџетите и буџетските корисници и Правилникот за сметководство за буџетите и буџетските корисници, и тоа:
· Деловните книги на крајот на фискалната година не се отпечатени,  поврзани и потпишани од страна на овластено лице, што е во спротивност со Законот за сметководството за буџетите и буџетските корисници;
· Не е завршена постапката за примопредавање на документацијата и не е потпишан Протоколот за примопредавање на евиденцијата која се водела од страна на Јавното претпријатие за стопанисување на станбен и деловен простор во минати години, иако Град Скопје на неколку пати се има обратено до претпријатието за предавање на целокупната документација. Истовремено, за преземената сметководствена евиденција не е проверен основот и старосната структура, односно не се превземни мерки за расчистување на старите  состојби;
· Не е средена помошната аналитичка евиденција по партнери односно за еден ист коминтент се користи различна шифра и истиот се јавува неколку пати во спецификацијата на побарувања од купувачи. Истовремено, во спецификацијата се евидентирани шифри наместо назив на коминтентот, а шифрарникот не е предаден од страна на ЈП за стопанисување со станбен и деловен простор кое претходно ги вршело сметководствените услуги. Истото има влијание врз искажувањето на реалната состојба за деловни партнери. Воедно не е извршено усогласување со деловните партнери;

· Салдата од затворените сметки не се пренесени во Буџетот како почетна состојба од 03.06.2003 година туку како почетна состојба од 01.01.2003 година, спротивно на член 6 од Правилникот за сметководството за буџетите и буџетските корисници;

· Не е усогласена состојбата на сметките искажана на ден 31.12. согласно начелото на парично искажување заради пресметковна евиденција во минати години. При промена на сметководствената политика (преминувањето на друг начин на евиденција) не е извршено усогласување на сметките;

· Нема конзистентност во употребата на аналитиката;

· Трансферите на средствата од буџетот на Градот Скопје на сметката на органот се обавува збирно без да има назнака за кој вид на трошок се однесува, со кое се губи можноста за следење на наменското користење на буџетските средства. Притоа, преку ставката Трансфери до владини институции е извршен трансфер во текот на годината до сметката на Органот и тоа во вкупен износ од 551.795 илјади денари за програмата за уредување на градежно земјиште и 276.015 илјади денари за програмата за употреба на градежно земјиште, за да на 30.12.2003 година истите се прераспределат на соодветните расходни ставки;

· Во сметководстевената евиденција вршени се фиктивни прекнижувања за усогласување на одредени состојби за кои не е приложена уредна сметководствена докуменација, спротивно на член 10 од Правилникот;

· Нема хронологија на настаните спротивно на Законот за сметководство на буџетите и буџетските корисници, при што е отежнато поврзувањето на документите, односно во еден налог за книжење се евидентира уплата по извод,  а подоцна во друг налог се евидентира излезна фактура односно побарување при што од сметководствената евиденција се добива информација дека правното лице е во претплата, односно не постои ДДО. Подоцна се евидентираат побарувањата по фактури (кои можат да бидат и од минати години), при тоа не може да се добие реална слика кои побарувања се затвораат со конкретното плаќање; 

· Не е усогласен бруто билансот со завршната сметка;

· Во главната книга на сметководствената евиденција на буџетската сметка евидентирани се расходите  кои се однесуваат на сметката на Орган на Град Скопје;

·  Нема пишани процедури за текот на документацијата при што не е можно  да се утврди постоењето на интерните контроли во организационата поставеност и распределбата на работните задачи, што претставува една од слабостите  и причините за утврените неправилности.

10.6. Позицијата Долгорочни пласмани во делот на Долгорочни депозити од Билансот на состојба не е реално и објективно искажана поради:

· Неправилно евидентирано намалување на акциите во износ од 513 илјади денари на ден 01.01.2002 година што претставува само вредноста по која се продадени акциите од Автомакедонија ад Скопје, а не намалување на вкупната номинална вредност евидентирана во сметководствената евиденција. 

Во Автомакедонија ад Скопје Градот поседувал 1.149 акции во вредност од 2.669 илјади денари, истите се продадени за вредност од 513 илјади денари, но во сметководствената евиденција трансакцијата е неправилно евидентирана;

· Почетната состојба на позицијата Долгорочни депозити од Билансот на состојба не е пренесена по субјекти во кои Град Скопје поседува акции;

· Не е прилагодена евиденцијата на долгорочните финансиски вложувања на новата сметководствена политика, односно при преминувањето од пресметковен начин на евидентирање на буџетски начин на евидентирање  истите не се евидентирани на Извори на капитални средства. Според тоа, Изворите на капитални средства се нереално искажани за износ од 23.588 илјади денари односно ако се земе во предвид и погрешно искажаното намалување на акциите на позицијата Долгорочни финансиски вложувања, Изворите се погрешно искажани за износ од 21.432 илјади денари;

· Со примена на алтернативни постапки за потврување на состојбата искажана на позицијата Долгорочни депозити во сметководствената евиденција истата не е потврдена од Централниот депозитар за хартии од вредност, односно не е потврден евидентираниот износ од 20.025 илјади денари.
10.7. Позицијата Извори на капитални средства не е усогласена со вредноста искажана на позицијата Долгорочни пласмани од Билансот на состојба. На оваа позиција евидентирани се состојби од претходни години кога евиденцијата за средствата за уредување на градежно земјиште се водела во тогашниот ПУИГ или сега ЈП за стопансување со станбен и деловен простор. Ревизијата не беше во можност да се увери во основот за евидентирање на износот од 113.776 илјади денари на позицијата Извори на капитални средства.

10.8. На позицијата Финансиски и пресметковни односи од Билансот на состојба евидентирани се побарувања за вложувања од минати години за основањето на  ЈП Дрисла Скопје во износ од 140.543 илјади денари, иако претпријатието е припоено кон ЈП Комунална хигиена Скопје во 2002 година. Вложувањата се материјални средства кои Градот Скопје ги пренесува на управување, стопанисување и користење на ЈП “Дрисла” а целокупниот имот и средства на Градот Скопје што се пренесуваат на ЈП”Дрисла” остануваат во сопственост на Градот. 
Според тоа, истите треба да се евидентираат на позициите Други капитални вложувања  и Извори на капитални средства.
10.9. На позицијата Активни временски разграничувања од Билансот на состојба е искажан износ од 6.399 илјади денари кој претставува почетно салдо, а се однесува на станови и износ од 885 илјади денари кој претставува почетно салдо, а се однесува на евидентиран деловен простор за кои не е обезбедена документација за сопственост од надлежна институција. Искажаната вредност на позицијата е преземена евиденција од ЈП за стопанисување со станбен и деловен простор за кои не е испитан основот за евидентирање од пописна комисија ниту има доказ дека истите се во владение на Градот Скопје. Истовремено доколку основот за евидентирање се однесува на градежни објекти, вредноста на истите е обезвреднета заради евидентирање на несоодветно конто на кое не се евидентира зголемување на вредноста на постојаните средства по основ на ревалоризација. 

Во приложената спецификација од сметководствената евиденција вредноста на некои станови изнесува од 1 до 3 денари. На ревизијата не и беше доставена документација за  основот за евидентирање. 

10.10. Градот Скопје нема увид во износот кој треба да го оствари како приход од Електростопанство на Македонија кој се наплатува по основ на комунална такса за користење и одржување на јавно осветлување. 

Средствата се уплатуваат од страна на ЈП Електростопнаство на Македонија на трезорската сметка во Народна банка на Република Македонија од кои градот добива 38, 5 % согласно Законот за буџетите. 

10.11. Извршена е продажба на дел од објект граден по договор за соинвеститерство од 1998 година помеѓу Градот Скопје, ГП Гранит Скопје и Македонска банка ад Скопје, според кој Градот Скопје се јавува како носител на правото на користење на градежно земјиште и соинвеститор со 15 % од вредноста на сите издатоци за изградба на зграда со што се стекнува со право на сопственост на таа зграда. Вкупната вредност на  Договорот за купопродажба од 16.08.2002 година и Анекс на договорот од 13.10.2003 година изнесува 18.264 илјади денари, при што Градот Скопје е согласен на Македонска банка ад Скопје да го продаде делот на градот вложен во објектот и да го пренсе правото на користење на градежнотото изградено земјиште. Со пренесувањето на правото на користење на градежното изградено земјиште постапено е спротивно на член 13 од Законот за градежно земјиште (Сл. весник број 53/01, 97/01, 59/02, 80/02 и 4/03), поради нерегулиран начин и услови на користење на земјиштето претходно доделено на Градот Скопје со непосредна спогодба од страна на Министерството за урбанизам, градежништво и заштита на животна средина. Со Анксот кон договорот се врши пренесување на правото на користење на друг субјект која категорија согласно со Законот не е утврдена. За горенаведената продажба не е донесена одлука од страна на Советот на Град Скопје.  
10.12. Вршена е прераспределба на утврдените средства со Буџетот за 2003 година  во вкупен износ на расходи од 655.305 илјади денари со ребаланс на буџетот за 2003 година донесен на 26.12.2003 година во вкупен износ на расходи од 1.220.158 илјади денари, втор ребаланс на буџетот за 2003 година донесен на ден 03.03.2004 година во вкупен износ на расходи од 1.202.904 илјади денари по завршување на фискалната година, односно ретроактивно се пренаменуваат веќе реализираните средства во вкупен износ од 1.202.904 илјади денари. Во сметководствената евиденција извршени се прекнижувања на реализираните средства заклучно со 31.12.2003 година врз основа на Одлука за прераспределба на средства донесена од Советот на ден 03.03.2004 година, а со цел усогласување со ребалансот на буџетот, кој е донесен после извршените промени во сметководствената евиденција, што значи дека средствата се реализирани пред да се донесе ребаланс и одлука за пренамена, односно не се врши наменско реализирање на средствата, планираните средства со буџетот не се следат што е во спротивност на Законот за буџетите. 

10.13. Не е спроведена постапка за јавна набавка-лицитација за рекламни паноа при што се склучени договори во вредност од 14.025 илјади денари со Акцент Медиа доо Скопје и во вредност од 14.446 илјади денари со Еуролинија доо Скопје во времетраење на 5 години.
11. Според наше мислење, поради ефектите на наодите  изнесени во точките од 10.4. до 10.10, финансиските извештаи на Град Скопје-Буџет на Град Скопје, невистинито и необјективно ја искажуваат финансиската положба и резултатот на финансиските активности за фискалната 2003  година. 

12. Според наше мислење, поради ефектите на наодите изнесени во точките од 10.2. до 10.13. во Град Скопје-Буџет на Град Скопје, не е остварено  законско и наменско  користење на средствата во финансиските трансакции кои претставуваат државни расходи. 
13. Во врска со горенаведените наоди, ревизијата ги предлага следните препораки:

13.1. Да се назначи одговорен сметководител согласно на член 16 точка 2 од Законот за сметководството за буџетите и буџетските корисници;

13.2. Да се усогласат Статутот и интерните акти со новите законски прописи (Законот за локална самоуправа, Законот за Град Скопје, Законот за финансирање на локалната самоуправа и Законот за државни службеници);

13.3. Да се спроведе попис согласно Законот и Правилникот за сметководството на буџетите и буџетските корисници.  Да се преиспита основот за евидентирање на позициите од Билансот на состојба (долгорочните депозити, паричните средства, побарувањата, АВР,обврските, ПВР) и нивната  старосна структура;

13.4. Да се превземат мерки за расчистување на старите состојби пренесени со евиденцијата од ЈП за стопанисување со станбен и деловен простор;

13.5. Да се изврши усогласување со коминтентите;

13.6. Сметководствената евиденција да се заснова на веродостојни сметководствени документи, да се евидентираат сите фактури (влезни и излезни) во временскиот период кога е настанат ДДО и да се почитуваат начелата и одредбите од Законот и Правилникот за сметководството на буџетите и буџетските корисници; 

13.7. Да се усогласи состојбата на сметките искажана на ден 31.12. согласно начелото на парично искажување и да се изврши парирање на сметките;

13.8. Да се пропишат процедури за текот на документацијата како би се обезбедило функционирање на интерните контроли;

13.9. Да се подобри подршката на сметководствената евиденција од квалитетен софтверски програм;
13.10. Ребалансот на буџетот навремено да се изготвува, односно  извршувањето на буџетскиот документ да се врши по неговото усвојување. Извршувањето на расходите одобрени со Буџетот да се вршат согласно истиот во рамките на  одобрениот план  и за соодветната намена. 
Овластен државен ревизор
   


       






     Владимир Милојевиќ

